
ГОЛОС  САМУРА

МР-дин  АДМИНИСТРАЦИЯДА

 РАЙОНДИН ВАЖИБЛУ МЕСЭЛАЯР

САЛАСА юкъуз райадми-
нистрацияда, МР- дин кьил
Фарид Агьмедован регьберви-
лик кваз, структурный подраз-
деленийрин руководителрин
ва са жерге жавабдар къул-
лугъчийрин иштираквал аваз
гегьенш совещание кьиле
фена.

Совещаниедал  УО- дин на-
чальник Улубег Абейдуллаева,
райондин школайра ремонт-
рин кIвалахар I5- августдалди
акьалтIарзавайдан гьакъин-
дай, МР- дин хуьруьн майи-
шатдин отделдин начальник
Артур Гьажиева, районда еми-
шар кIватIзавайди ва фад жез-
вай уьзуьмрин сортар

кIватIунив эгечIнавайдан
гьакъиндай, «Эцигунрин, ар-
хитектурадин ва ЖКХ-дин»
МКУ- дин директор Малик Бе-
гова, эцигзавай объектар акту-
ализация авунин, алиш- ве-
ришдин точкаяр регистрация
авунин ва а месэлаяр гьялдай-
ла гьалтзавай четинвилерин
гьакъиндай, капитальный эци-
гунрин отделдин директор Та-
жудин Къадирова, пуд школа-
да  ремонтар давам жезвайдан
гьакъиндай, физический куль-
турадин ва спортдин отделдин
директор Эльбурус Шахвеле-
дова, кьиблепатан футболдин
лигадин къугъунар
акьалтIарунин гьакъиндай, за-

купкайрин отделдин начальник
Давид Сулейманова, алишве-
ришдин савдаяр авунин карда
гьалтзавай четинвилерин
гьакъиндай, къаюмвилин от-
делдин начальник Зияудин
Бейбалаева, етим хьанвай ва
къаюмвилик квай аялриз яша-
миш жезвай чкаяр чара авунин
гьакъиндай информацияр аву-
на.

ГьакIни,  совещаниедал
МР-дин кьил Фарид Агьме-
дова, райондин сергьятра
авай санитарный гьалдин
гьакъиндай месэла къарагъ-
арна ва и месэладал кIевелай
гуьзчивал тухун вичин заме-
ститель Сократ Мурадалие-
вал тапшурмишна.

Райондин бюджетдиз на-
логрилай ва налогрилай къе-
цяй къвезвай къазанжияр
кIватI хъувунин гьакъиндай
экономикадин отделдин на-
чальник Тимур Техмезов, хуь-
рера налогар кIватIунин гьакъ-
индай счетный палатадин
председатель Шихверди Тари-
ев рахана.

 Эхирдай Фарид Загьидино-
вича, са жерге къуллугъриз ва
кьилди руководителриз талукь
тапшуругъар гана ва ганвай
тапшуругъар вахтунда тамама-
рунин гьакъиндай  лагьана.

И ЙИКЪАРА, Магьарамд-
хуьруьн райондиз  РД- дин Пра-
вительстводин председатель-
дин заместитель Нариман Аб-
дулмуталибов кьиле авай де-
легация мугьман хьана.

Делегациядик кваз РД- дин
хуьруьн майишатдин министр
Мухтарбий Аджеков, «Минме-
лиоводохоз» ФГБ- дин руково-
дитель Залкип Курбанов ва ба-
лугърин майишатдин руководи-
тельдин везифаяр вахтуналди
тамамарзавай Виктор Руденко
атанвай. Атанвай мугьманар
къаршиламишай МР- дин кьи-
лин везифаяр вахтуналди та-
мамарзавай Фейруддин Рагь-
имхановни галаз, Муьгъверган-
рин, Киркарин, Чепелрин, Вини
Чахчарин хуьрерин агьалий-
рихъ галаз гуьруьшмиш хьана.
И хуьрерин агьалийри РД- дин
кьил Сергей Меликован
тIварунихъ, чеб хъвадай ва
дигидай целди таъминарунин
карда куьмек тIалабнавай, ар-
заяр ракъурнавай.

КIвалахдин гуьруьш, «Сад»
тIвар алай КФХ- дин кьил Ке-
римхан Абасовахъ галаз гуь-
руьшмиш хьунилай, кутунвай
ичерин багъ, абур кIватIзавай
къайда, багълар дигизвай ав-
томатизированный система,
миянардай шейэр ва яд хуьз-
вай къуй ахтармишунилай баш-

ламиш хьана. I40 гектардал ку-
тунвай гзаф гужлу, бегьерлу иче-
рин багълара Европадин техно-
логияр ишлемишзава ва
стIалралди дигизвай къайда кар-
дик ква. И багъдин I гектардай 30-
40 тонндив агакьна ичер
кIватIзава. Проектдин къимет 300
миллион манат я. Ина гьамиша-
лугъ кIвалахдал 25 касди ва се-
зондин вахтунда 200 касди зегь-
мет чIугвазва. Проект тамамару-
нин кIвалахар къайдада аваз кьи-
ле физва.

«Сад» КФХ- дин фикирдик ге-
лежегда багълар кутунин майда-
нар 500 гектардив агакьарун
гала. ГьакIни, абуру пландик I0
000 тонн емишар, майваяр хуь-
дай, алай аямдин технологий-
рихъ галаз кьадай гьамбархана
эцигун ква.

Гуьгъуьнлай, Нариман Абдул-
муталибов, яргъал йисара диги-
дай яд тахьун себеб яз хуьруьн
майишатдин кIвалахар акъваз
хьанвай ва хъвадай цикайни
кьитвал авай хуьрерин агьалий-
рихъ галаз гуьруьшмиш хьана.
Тек са Муьгъверганрин хуьре I00
гектар чил кадарнава, хсуси май-
ишат кутуниз чара авунвай 40
гектар чилни иесийривай ишле-
мишиз жезвач. Агьалийрихъ яб
акалай Нариман Абдулмуталибо-
ва  и месэлайрин гьакъиндай
махсус къарар кьабулда лагьана.

ГьакIни, вице-
премьерди къейд
авурвал, и месэла-
яр гьялун патал
сифте нубатда агь-
алийри райондин
ва хуьруьн админи-
страцийрихъ галаз
чилерин участокар
актулизироватна,
ихтиярар тестикь-
арзавай докуметар
къачуна, баябан чи-
лер вилик тухунин
план гьазурна,
хъвадай ва дигидай
цин гьакъи гана
кIанда.

И месэла вахтуналди гья-
лун патал Залкип Къурбано-
ва, дигидай целди таъминар-
завай насосрин станция кар-
дик кутада лагьана.

МР- дин кьилин везифаяр
вахтуналди тамамарзавай
Фейруддин Рагьимханова
хъвадай цин месэла гьялун
гъиле авайди, госзаказчик-
застройщикдин дирекцияди
проектно- сметный докумен-
тация гьазурнавайди ва тен-
дер малумарнавайди лагьа-
на.

Агьалийрихъ галаз гуьруь-
шмиш хьайидалай гуьгъуьниз
делегация Гилийрин хуьре
авай «Кара-су» ва Ярагъкъаз-
майрин «Булах» КФХ- диз
мугьман хьана. Сергьятар ах-
тармишай вице-премьер,
ацалтзавай четинвилерикай
ва майишат вилик тухунин
карда мумкинвилерикай раха-
на.

Гуьруьшдин нетижада
вице- премьерди райондин
руководстводиз, хуьруьн май-
ишатдин товарар гьасилза-
вайбур патал кардик квай гос-
поддержкадин серенжемрин
гьакъиндай хабардар ийизвай
информация алай буклетар
гъвечIи ва юкьван карчивилел
машгъулбуруз  пагъун меслят
къалурна.

РД- дин Правительство-
дин  сайтдилай гьазурнава.

Мумкинвилер ахтармишна

КЪУЛАЙВИЛЕРИН
 КЪАЙГЪУДА

ЯШАЙИШ

УЬЛКВЕДА хьиз, регионрани кардик квай МФЦ- дин ида-
ради агьалияр патал хейлин къулайвилер арадал гъанва.
Виликдай са документдин гуьгъуьниз кьвед-пуд идарадиз
физ, кIвалах туькIуьн тийиз, инжикливилер жезвай. Гила
лагьайтIа, МФЦ- диз лазим тир са документ ва я справка
гваз атай гьар са касди вири дердияр авун патал, гвай
документ туна хъфизва. Амай документар гьазур хьайи-
ла,  МФЦ-дай зенг авуна эвер гузва ва архайинвилелди вах-
чузва. И ва са жерге маса месэлайрин гьакъиндай чи кор-
респондент Афисат Айдемирова Магьарамдхуьруьн рай-
ондин МФЦ- дин начальник Низами Муртузалиевахъ галаз
гуьруьшмиш хьана ва адаз са шумуд суал гана.

- НИЗАМИ Муртузалиевич,
чи районда МФЦ- дин идара
мус тешкил хьана ва кьилин
везифаяр квекай ибрат я?

- Чи районда МФЦ- дин ида-
ради вичин кIвалах 20I3- йисан
28- декабрдиз башламишна.
Чна агьалийриз федеральный,
региондин ва муниципальный
рекьяй гьар жуьре къуллугъар
ийизва. Коллективда 28 касди

зегьмет чIугвазва. Вад опера-
тор, 1 юрист, администратор ва
гьакIни, чахъ дистационно
кIвалахзавай работникарни
ава. Месела, еке хуьрер тир
Советскда, Гъепцегьрал, Филе-
рал, Ярагъдал, Тагьирхуьрел,
Самурда. Идалай кьулухъни
амай хуьрерани работникар
тайинардай фикирарни ава. Чи
курьер абурухъ галаз гьамиша
алакъада ава ва артух маний-

вал авачиз агьалийрин игьтияжар
таъминариз алахъзава. Чна 400
далай виниз къуллугъар ийизва.
Са макъалада вири къалуриз же-
дач. КIвалахда чи патара гьалт
тийизвай къуллугъарни ава.

- Куьне хуьрерин админист-
рацийрин кьилерихъ галаз
гьихьтин алакъаяр хуьзва ва
квез гьабурукай куьмек авани?

- Гьелбетда, чна винидихъ ла-

гьайвал, хуьрера авай чи работ-
никар хуьруьн администрацияда
жезва. Артух инжиклувал авачиз
жезвай документар чкадал
туькIуьрзава. Гьамиша сигъ
алакъада аваз кIвалахзава. Чна
гьабурухъ галаз дуьз тешкилна-
вай кIвалахдилай агьалийрин
дердияр вахтунда туькIуьриз
алакьзава.

- Низами Муртузалиевич,
квехъ пулсуз къуллугъар хьиз

пулдин такьатрихъ галаз ий-
извай къуллугъарни авани?

- Гьукуматдин пошлина гала-
чиз ийизвай вири къуллугъар
пулсузбурук акатзава. Маса гу-
нин- къачунин икьрар, межева-
ниедин, багъишунин ва и жигь-
етдай яз са кьадар маса къул-
лугъар гьакъидинбур я. Алай
вахтунда МФЦ- дин майдандал
аялриз гузвай вири жуьредин
пособияр гунин, маса уьлквей-
риз фин патал герек къвезвай
паспортар, улакь гьалунин
гьакъиндай гузвай ихтияррин до-
кумент, паспортар, медицинадин
полисар, снилсар  дегишарунин
къуллугъар вири ийидай мумкин-
вилер ава. ГьакIни, гила чахъ
ЖКУ- дин къуллугъар ийидай
мумкинвилер хьанва. Докумен-
тар туькIуьрунин вахтар, амай
идарайрилай са кIусни геж жез-
вайди туш. И кардал чна гуьзчи-
вал тухузва ва документ гьазур
хьанамазди иесидиз хабар гуз-
ва. Месела, дидевилин капитал
къачун патал са шумуд идарадиз
фена кIанзава. МФЦ- диз атай-
ла герек са документ вугана ам
хъфизва, артух инжиклувал ава-
чиз вири гьазур хьайила вахчуз-
ва. Гьелбетда, агьалияр патал са
хейлин къулайвилер хьанва. Чи
идара кардик акатай сифте кьи-
лерай ихтибарвал авачиртIани,
алай вахтунда агьалияр иниз
чпин хушуналди къвезва ва рази
яз хъфизва. Абур МФЦ-дай рази
яз хъфин, чна кlвалах дуьз теш-
килнава лагьай чIал я.

- Низами Муртузалиевич,
суьгьбет авунай куьн сагърай.

 АЛЛАГЬЯР АБДУЛГЬАЛИМОВАН- 80 ЙИС

Хайи чилин  гьар  кIусунал
Элкъвезва вун хьана  ашукь.
Мискьивалдач  на  гафунал-
Авач  кар  ваз  тушир  талукь.

Дагъвини я, аранвини-
Виринра  вун  жуванди я.
Шаирни я, малимни я-
Гьар са  гаф  ви камалуд я.

Къуват  гана лезги  чили
Майдандиз  вун  акъуднава.
Акъваз  тийиз  жумарт  рикIи
Шииррин  сел  чукIурзава.

Хайи  чилин  гьар са  пипIехъ
Ви  рикIин  сес   агакьзава.
Йисар  физва  атIуз  са  рехъ-
Яваш  тийиз  алахъзава.

И Н С А Н Д И З
хъсан-пис къимет
гузвай   лишанар
гзаф  ава. Абурукай
сад  гьуьрмет  ийиз
алакьун я. Гьа ихь-
тин гьуьрметлу ин-
санрикай сад, къе
вичин 80 йисан юби-
лей къаршиламиш-
завай, чи газетдин
дуст, шаир Аллагьяр
малим я.

Аллагьяр Абдул-
гьалимов Ахцегь
райондин Мичегь-
рин хуьре дидедиз
хьана. Тагьирхуь-
руьн къазмайрин
юкьван школа куьтя-
гьай жегьилди кьуд
йисуз армиядин жергейра мо-
ряк яз къуллугъна. Аял
чIавалай поэзиядал рикI алаз
чIехи хьайи жегьил аскер чпин
морфлотдин газетдиз мукьва
хьана. А газет патал жуьреба-
жуьре макъалаяр ва очеркар
кхьиз башламишна. Ина Алла-
гьяр малимдал корреспондент
лугьудай тIварни акьалтна.

Армиядин жергейрай хтай
жегьил, гафунин къуват, тIеам
чир хьанвай Аллагьяр малим,
ДГУ-дин филологиядин фа-
культетдиз гьахьна. Ам куьтя-
гьай 1969- йисалай эгечIна ада
Хтункъазмайрин школада ма-
лимвиле кIвалахна. Аялриз
Дагъустандин, санлай вири-
дуьньядин литературадикай
чирвилер гана. Адаз, тежриба
авай малим хьуниз килигна,
Дагъустандин образованиедин
министерстводин къарардал-
ди кьилин категория тайинар-
на.

Кьакьан дагъдин ценерив
гвай Мичегьрин хуьре чIехи
жезвай заз,- рикIел хкизва Ал-
лагьяр малимди,- яш тахьан-
маз  школадиз гьахьиз кIан
хьана. Амма зун кьабулнач.
Кур-пашмандиз кIвализ хквез-
вай зал, хуьруьн куьгьне кимин
патав Хуьруьг Тагьир гьалтна.

Ада завай,- заз ви кефияр хъсан
аквазвач хьи?- лагьана хабар
кьуна. Зани адаз жуван гъвечIи
рикIе чуьнуьх хьанвай дерт ачух-
на. –Чан хва, вун инал акъваз,-
лагьана, Тагьир буба чи школа
галайвал эвичIна. Ахпа, зи патав
хтайла, ада заз икI лагьана:

Алим хва,
Малим хва,
Чира гьар са
Илим, хва…
Гьуьурметлу газет

кIелзавайди, вун гъавурда акьур-
вал, и дуьшуьшдилай гуьгъуьниз
Аллагьяр малимдикай школадин
ученик хьана. Гьа чIавуз, Дагъу-
стандин халкьдин шаир Х. Тагь-
ира, гележегда Аллагьяракай
шаир жедайди гьисснавай
кьван!

Шаир Аллагьяр Абдулгьали-
мован шиирар кIелзавайбурун
рикIи  адан къелемдикай хкатна-
вай шиирар, мумкин я,  садхьиз
кьабул  тавун. Ам  тажубвалдай
кар  туш. Амма  са  гьакъикъат-
дал   шак  алач: адан шииррин
цlарарай   михьи  мурадрин,
дидед чlалахъ рикl кунин,  Ватан
кlан хьунин,  пак  ватанпересдин
сес  къвезва. Им  Аллагьяр ма-

лимдин шииррин асул  дибдин
лайихлувал, шаирдин  къамат-
дин  винизвал я.

Шаир гуьгьуьллудаказ  халкь-
дин   къуллугъда  акъвазнавай
кас  я. Ам  халкьдин  руьгьдин
культурадин  дарамат,  къана-
жагъ  санлай  туькIуьрзавай,
чIагурзавай, девлетлу   ийизвай
гьевеслу  устIар я. Ада  вахту-
нихъ  галаз  гьерекатзава,  ка-
мар  къачузва.  Обществодин
тIал алай  месэлаяр   уьмуьрдин
буйругъ  яз   гьисабна, абур  ада
вичин  рикIин  цIал цIурурна  га-
фарин  цIарариз  элкъуьрзава,
шиирар  теснифзава.

Ихьтин шаиррикай сад, шак
алачиз,, къе  вичин 80 йисан
юбилей къаршиламишзавай,
чна  вирида гьуьрметзавай шаир
Абдулгьалимов Аллагьяр малим
я.

 «Самурдин сес» газетдин
коллективди Аллагьяр малим-
диз алукьзавай 80 йисан баркал-
лу юбилей мубаракзава ва ада-
лай инсанрин рикlер шадардай
цlийи-цlийи шиирар ва макъала-
яр гуьзлемишзава.

                   «Самурдин сес»
             газетдин редакция.

МАЛИМНИ Я, ШАИРНИ

ГьикI  ятIани
            са  сефер,
Гарни  ахвар
             Лап  бетер,
Гьат  хьанай кьван
               гьуьжетра.
Гар  вичелай-
             Лув  гузвай
Гагь  цавара,
           Гагь чилелай,
Рази  я  няс
                  хесетрал.
Рахазва  гар:
Дуьнья  хьиз, дар,
-Тарар  дибрай
Тадач кIвачел,
                    акъудда,
Шифер, ракьар
Къаварилай,
Тахьай жуьре
                     алудда,
Гьуьлер, вацIар,
Вирерни  кваз
Пехъидаказ,
ЦIай  квачиз  за
                    ругурда,
Цик квай чилер,
Марфад гатай,
Рагъ  фейи  хьиз,
                кьурурда…
Машинарни
                   рекьера,
Гимиярни
Пепеяр  хьиз,
                  гьуьлера,
За  кIанивал
                къугъурда…
Рахазва  ахвар:
-Ви  гафарик
Квач кIус  хилаф,
Гьелбетда,  вахъ
Авач  инсаф…
Яр- емишар
Багъларавай,
Туна  чиле,
                ругзавай…
Агакьнавай

 АХВАРНИ  ГАР...
Къуьлуьн  никIер,
Къаткурна  хьиз,
Лагь вуна  квел
                   кIукIзава?!
Терсвилерихъ
Авач гъаят.
Алакьзавай
Ийиз барбатI,
               зегьметар,
На  ийизвай
Икьван  магьрум,
Са  куьнални
Жедач алцум,
Ви чандавай
              къелетар.
Бесрай,  бесрай,
Пагь, ягъай кьван
                тупар  на,
ЭвичIа вун
                  чилерал,
Акьала  ви
 Къайи,  къайи
               гъутар  на,
Къекъвен чун кьвед
               кIвачерал:
Ахтармишда
Гар,  къе  за  ви
                 къуватар,
Гьакьван  гужлу
ЯтIа,  тандин
                такьатар?
Гьа-гьа-гьа..-
Хъуьрена  гар:
-Жемир  икьван
Къе  вун  авам,
Шит  ихтилат
Ийиз  давам,
 Чидач ваз  зи
           гьайбатар?!
-Ахпа  жеда
Ви  гьунардин
                 нубатар?
Яни  ахвар?
-Вун  гьахъ  я, гар…
Къекъвезва кьвед:
Къалуриз  кIанз,
Гаруз  вич  мерд
             гьар  санал.
Чизвач  гаруз
Вуч  гъидатIа,

Вичин  кьилел
Суьгьуьрчиди
Ядай  желе,
           кар,  амал…
Яна  шалдиз
Виликай  тIвал,
Аял  алай
                 далудал,
Гъиле  авай
Фарфалаг   тIвал,
Авай  рекье,
Хъфиз  чпин
               къапудал…
-Эй  ялакь, гар,
АкъудатIун
 Гъиле  авай
               фарфалаг,
ТахьайтIа вун
 Язва  гьакIан
 Са гьаргьалаг,
Фирчин  михьдай
                 рагъалаг…
Гарун чанда
Гьатна  гъазаб,
Туькуьлмишна
Фарфалагдал
           тIурфанар.
Мадни  кIевиз
Кьунвай  тIвал,
 КIир-кIир  алаз
Шад  я аял,
           хъуьрезвай,
ЦIапуррин  ван
Гарув  зил  кьаз,
Са  чарх  хьана
          элкъвезвай…
Акъажунар
Авур гарун,
Гафар  хьана
ГьакIан  кьуру,
Мурад  кьилиз
                 акъатнач,
Я тIвал гъиляй
                 аватнач…
Эх,экъечIна
Ахвар гила
            майдандиз,
Кемен  вегьез,
Гарун  пехъи
            гардандиз…

КIвализ  хтай,
Гару гатай
                 бицIекав,
Агатзава
Ширин  ахвар,
Ракъурзава
Ам суьгьуьрлу
                 алемдиз…
Акьал  хьана
Гьакьикь  вилер,
Тентес  хьана
КIвачер, гъилер,
Аватна  тIвал
            гъилевай…
Перт хьана  гар,
Серт  хьана  гар
Жагъизмач рак
              кIвалевай,
ЭкъечIна  ам,
Чандал  ялав,
Алаз  ифин
Эхиз  тежез
            веремдиз…
Рахазва  гар
               вич-вичик,
Кумач цавук,
                    я  чилик.
-Заз  акуна:
Зи  кар  завай
Тахьай  бегьем,
Ахъай тийиз
Кьунвай  мягькем..,
Гъилер, кIвачер
               буш  авун?!
Иблисдихъай
КичIе я заз,
Гьа  аял хьиз,
Суьгьуьрда  тваз,
             гуж  авун…
Лугьуда  хьи:
Чуьллема-чуьл
Хьанавай  гар
                катзава,
Гьиниз  фирай
Лугьуз  адан
                  хурукай
Дагълар-дашлар,
КIамарани
                  гьатзава,
Вилиз  такваз
Са жин  хьанва
                гарукай…

                  Аллагьяр
 АБДУЛГЬАЛИМОВ.

ХАБАРАР

   Пенсияр
хкаж хьанва

РД-дин Пенсийрин фонду-
ни хабар гузвайвал, 2022- йи-
сан 1- августдилай Россияда
бязи пенсионеррин пенсияр
хкаж  жеда. Сифте нубатда,
кlвалахдик квачир пенсионер-
риз- 314 манатни 7 кепекдин.
И жуьредик акатзавай пенси-
онеррин ПФР-да авай лицевой
счетда страховой взносрин
гьисабдай алава баллар арадал
къведа.

Мадни, 1-  августдилай
чпин яшар 80 йисарилай алат-
навай ва 1- группадин инвали-
дар тир пенсионеррин страхо-
вой пенсиядин кьадарни
хкаждайвал я.

Къейд ийин хьи, яшайиш-
дин  (социальный) ва государ-
стводин пенсия къачузвайбу-
руз августдин вацра кьиле фи-
дай перерасчет талукь туш.
Вучиз лагьайтlа, абурун пен-
сийрин кьадар къанундалди
мягькемарнава ва абурун
гьакъиндай гьахъ-гьисабдин
баллрин къурулуш ишлемиш-
завач.

РФ-дин Гьукуматдин патав
кардик квай Финансрин уни-
верситетдин профессор Алек-
сандр Сафонова «Московский
комсомолец» изданиедиз гайи
интервьюда къейд авурвал,
санлай къачурла, уьлкведа 7,3
миллион касдивай чпин пен-
сияр хкаж хьуник умуд кутаз
жеда.

   МФЦ-дай
къачуз жеда

Малум тирвал «Зегьметдин
ветеран» тlвар авайбурувай
государстводин патай куьмек-
дин жуьреба-жуьре серенжем-
рикай (гьам пулдин, гьамни
льготрин) менфят къачуз
жеда. Кьилди къачуртlа, зегь-

метдин ветеранриз агъадихъ га-
лай кьезилвилер талукь я:

-шегьердин улакьда аваз пул-
суздаказ санай масаниз фин;

-коммунальный къуллугърай
гузвай пулдиз талукь кьезилви-
лер;

-ветерандиз вичиз къулай
вахтунда отпуск къачун;

-государстводин стоматоло-
гиядин поликлиникайра пулсуз-
даказ протезар эцигун;

-муниципалитетра авай азар-
ханайра пулсуздаказ къуллугъ-
рикай менфят къачун.

* Зегьметдин ветеран
тlвар алай вахтунда МФЦ-
дин куьмекдалди туькlуьриз
жеда. Герек документар: пас-
порт, зегьметдин книжка, 3\4
кьадардин са шикил, орденар,
медалар ганвайди тестикьар-
завай справка.

      Мад
гзаф  жезва

Эхиримжи йикъара Дагъус-
танда коронавирусдик начагъ-
бурун кьадар мад гзаф жез баш-
ламишнава. Республикадин
здравоохранениедин министер-
стводин пресс-къуллугъди ха-
бар гузвайвал, и йикъара ковид
акатнавай 22 дуьшуьш винел
акъудна, абурукай 6 кас больни-
цайра къаткурнава. Дагъустан-
да азардин лепе яваш хьайида-
лай кьулухъ и кьадар инсанар
больницайриз рекье тунвай сад

лагьай дуьшуьш я. Виликдай
ковид акатнавайбурукай йикъ-
ан къене больницайра вини
кьил 3 кас къаткурзавай.

Къейд ийин хьи, вирусдик
начагъ жезвайбурун кьадар
санлай уьлкведани гзаф хьан-
ва. Арадал къвезвай гьалар ва
ковиддин нубатдин лепедин
вилик пад кьун алай гьафтеда
РФ-дин здравоохранениедин
министерствода кьиле фейи
селекторный совещаниедал
веревирдна. Ана медицинадин
рекьяй федеральный эксперт-
рини иштиракна.

Уьлкведин здравоохране-
ниедин министр Михаил Му-
рашкодин фикирдалди, вирус-
дин вилик пад кьунин карда
виридалайни хийирлу рехъ
адаз акси раб ягъун я. Мини-

стрди гьакlни къейд авурвал,
коронавирусдиз акси рапари-
кай виридалайни менфятлуди
«Спутник V» маркадин «Гам-
КОВИД-Вак» препарат я.

Рикlел хкин, Дагъустанда
тlугъвал пайда хьайидалай
инихъ ковиддиз акси рапар
янавай агьалийрин кьадар 1
585 750-дав агакьзава. Пеше-
каррин меслятралди, сад лагь-
ай сеферда раб ягъайдалай
кьулухъ 6 варз арадай фейила,
мад коронавирусдиз акси раб
яна кlанзава.

ФИКРЕТ ГЬАЖИЕВ

Гьалал
хьурай

гьикая

ЭКУЬНАХЪ кIвалахал фи-
дайла гьалтай совхоздин брига-
дирди тагькимарна:

-Мерден, къе сятдин кьведаз
ви нубат я, гежмир.

-Геждач,- лагьана Мерден
халуди ва гьарда вичин рехъ да-
вамарна.

Мерден халудиз таниш
бригадирди совхоздин багъдай
векьер ядай чка ганай. Халудик
къвал-кьеж жедалди абур хкиз
тади квай. Амма, гьар сефер-
да бригадирди «вал нубат атан-
вач» лугьуз яргъал чIугвазвай.
Эхир къе нубат атана. Вични
сятдин кьведаз «Яъ, вучиз сят-
дин кьведаз,- хияллу хьана
халу.  -Адет яз къе ва я пака ви
нубат я лугьудай адет ава. Заз
дуьз вахт,  лап сят къалурнава.
Яраб совхоздин багъда  чIуриз
тежедай графикдай
кIвалахзава жал. Бажагьат.
Мумкин кIвалах туш. Сятдин
кьведаз. Гъавурда акьуна,-
хъуьрена халу вич-вичик. –Сят-
дин кьвед ички гузвай туьквен
ахъайзавай вахт я. Им брига-
дирди заз ганвай лишан я. Зун
багъдиз  гьикI къведатIа».

Халу сятдин кьведал вил
алаз акъвазнач. Холодильникдай
жанг янавай кьве шуьшени, ргай
верч, какаяр, афнаяр, помидо-
рар ва хьран таза фу са чантада
туна ам багъдиз рекье гьатна.
Бригадир виш йисарин къавах-
дин кIаник янавай таза векьерал
агалтнавай. Динжвал къачузва
касди.

Гъиле авай чанта таран
пуна эцигна жувни агалтна.  Трак-
торди багъдин атIа кьиле
кIвалахзава. Ам инал хкведа.

Бригадирди лагьайвал
пресс галай трактор инал хтана,
амма са тIимил геж хьиз. Зун
багъдиз атунин себеб тракторист
Жамирзедизни чизвай хьтинди
тир.

-Тади къачудай кар авач,
вахт ацIана ама. Са геренда ял
ягъин, ви кIунтI заз акуна. Ам туь-
квера тун цIуд декьикьадин кар
я.

Трактористди лагьайвал,
кIвалах башламишдалди куьтягь
хьана. Векьерин кIунтI са цIуд де-

кьикьадилай туькверин  харадиз
элкъвена.

Халуни тракторист къавах-
дик хтайла  бригадир гьа алай
чкадал агалтнамай. Адан патав
багъдихъ галкIурнавай машин-
дин шофер Азимни ацукьнавай.

-Кьаз хьанани?- хабар кьу-
на хтайбурувай бригадирди.
Жаваб агакьайла давамарна:

-Заз чизвай анай
яхцIурдалай гзаф туьквер акъат
тийидайди. А патав гвай кIунтIни
ваз гуз кIанзавайди тир, амма и
Жамирзе залай вилик акатна,
туьквера туна фермадал рекье
хтуна. Мад вучда, авайбурук бе-
рекат акатрай. Зулун векьер
ядай чка гуда за ваз. Гила гъваш
чанта. Са тике фуни нен чна.

Мерден халуди чантада
авай шейэр экIянавай суфрадал
акъудайла багъдин иесийрин
чинар ачух хьана.

Са зур сятдилай  кьве шуь-
шени ичIи хьана. Вилик недай
шейэр гьелелиг бул я. Суфра-
дихъ галайбурун вил са квел
ятIани аламай хьтинди я. Халу-
дизни вичи шкьакьвал авурди
хьиз я.

-Эгер туьквендиз фидай
кIвалах аватIа,- рахана суфра-
дихъ теклиф тавур мугьман,
шофер  Азим,- машин инал ала,
зун гьазур я.

Мерден халуди жибиндиз
гъил вегьез акурла бригадирди
лагьана:

-Сад бесрай. Къе нянихъ
директорди совещание тухузва.

Хкай шуьшени, суфрани
ичIи авурдалай кьулухъ брига-
дир рахана:

-Гила чна куьмекдалди
Мерденан векьер Азиман ма-
шиндиз яна, ам рекье хутада.
Ахпа зунни совещаниедиз фида.

-Зи машиндиз жедач,-
атIана бригадирдин гаф Азима.

-Вучиз?

-Зи машиндихъ галайди са
чархар я.

-Лагьана нани,- хъуьрена
бригадир. -Эрекь гъиз къунши
хуьруьз туьквендиз физ хьайи
машиндивай гила асфальт авай
рекьяй яхцIур туьк векьер хута-
хиз жедачни? А фикир фу недал-
ди авуна кIандай.

Азимаз са вуч ятIани лугьуз
сив ахъагъиз кIанзавай, амма
Азиман хесет хъсандиз чидай
тракторист  Жамирзе вилик акат-
на. Бригадирдизни Мерден халу-
диз вил акьална ам Азимахъ эл-
къвена:

-Азим, векьер хутахун за зи
хивез  къачузва. Жува чна векь-
ер лафетдиз ядалди са шуьше
эрекь гваз хъша. Гьадалди чна
къенин йикъан «итогар» яда. Пул
Мердена вахкуда вав.

-Ам зи гъиляй  кьенвай
кIвалах я. Куьне векьер ядалди
цIудра фена хкведа зун,- лагьа-
на Азим пIапIрусдиз цIай яна ве-
кьерал агалтна.

Прессдин чкадал акална-
вай векьер авай лафет галаз
трактор къавахдик хтай са вад
декьикьадилай шуьше гвай
Азимни акъат хъувуна. Векье-
рал эцигай эрекьдин шуьше ха-
лудин чантадиз вегьена чанта-
ни гваз Жамирзе трактордин
кабинадиз хкаж  хъхьана ва
лафетда векьерал ацукьнавай
Мерден халудиз «тIарам яхъ,
гада» лагьана ада трактор
алай чкадилай юзурна.

-Бес зун, бес эрекь, бес зи
пул,- лугьуз Азим кIвачел акьал-
тна.

Тарак агатнавай бригадир
акъатна хъуьрена. Мерден халу-
ди «сагърай» лугьудай тегьерда
гъил юзурна, тракторист Жамир-
зеди ван хкажна  лагьана:

-Азим, а шуьшени инал хъун
хъувуртIа, вун кьве чарх галай
машиндивай кIвализ агакьариз
жедач. Ам зани Мердена векьер
чкадал агакьайла агажарда. А
вуна  харжай пулунин эрекь вахъ
агакьнава. Амай…

-Амай закускаяр ваз гьа-
лалвилелди хьурай: -куьтягьна
Жамирзедин фикир Мерден ха-
луди.

В соответствии со статьями 37, 39
Градостроительного кодекса Российс-
кой Федерации, со статьей 28 Феде-
рального закона от 6 октября 2003 года
«Об общих принципах организации ме-
стного самоуправления в Российской
Федерации», Уставом МР «Магарам-
кентский район», Решением Собрания
депутатов МР «Магарамкентский рай-
он» от 28 октября 2014 года №190-VСД
«Об утверждении Положения о публич-
ных слушаниях в муниципальном рай-
оне  «Магарамкентский район»,    п о с
т а н о в л я ю:

1.Назначить публичные слушания
22.08.2022г. в  10 -00 час. в здании ад-

РЕСПУБЛИКА  ДАГЕСТАН ГЛАВА МУНИЦИПАЛЬНОГО
           РАЙОНА «МАГАРАМКЕНТСКИЙ  РАЙОН»
                               ПОСТАНОВЛЕНИЕ
«08 » 08. 2022г.              с. Магарамкент                       №  22  -мр

О назначении публичных слушаний по обсуждению вопроса
предоставления разрешения на условно разрешенный вид ис-
пользования  земельного участка, принадлежащего на праве соб-
ственности Мацаеву Роберту Закировичу , проживающему в г.На-
дым

министрации  сельского поселения
«сельсовет «Тагиркент-Казмалярс-
кий».

2. Комиссии по организации и про-
ведению публичных слушаний по воп-
росу предоставления разрешения на
условно разрешенный вид использо-
вания земельного участка и (или)
объекта капитального строительства
провести  публичные слушания    по
обсуждению вопроса выдачи разреше-
ния на условно разрешенный вид ис-
пользования земельного участка, при-
надлежащего на праве собственнос-
ти Мацаеву Роберту Закировичу, с ка-
дастровым номером : 05:10:00 00 05:
2209 и   общей площадью  900 кв.м.,

расположенного по адресу: Россия,
РД, Магарамкентский район, с. Тагир-
кент-Казмаляр.

3. Комиссии по организации и про-
ведению публичных слушаний по воп-
росу предоставления разрешения на
условно разрешенный вид использо-
вания земельного участка и (или)
объекта капитального строительства
по результатам публичных слушаний
подготовить и представить главе му-
ниципального района «Магарамкент-
ский район» заключение и рекомен-
дации о предоставлении разрешения
на условно разрешенный вид исполь-
зования или об отказе в предостав-
лении разрешения с указанием при-
чин принятого решения.

4. МКУ «Отдел строительства, ар-
хитектуры и ЖКХ» МР «Магарамкен-
тский район» подготовить проект по-
становления о предоставлении или
об отказе в предоставлении разреше-
ния на условно разрешенный вид ис-
пользования земельного участка.

                                           Глава
          муниципального района
                              Ф.З.Ахмедов.

МИНИСТЕРСТВО  по   земельным
и  имущественным   отношениям
Республики Дагестан извешает  о
том, что   на   сайте Росреестра
(rosreestr. ru) в  фонде  данных  госу-
дарственной  кадастровой  оценки,  а
также  на  сайте Государственного
бюджетного  учреждения Республи-
ки  Дагестан «Дагестанское  бюро  по
технической  инвентаризации  и  ка-
дастровой   оценке»  (ГБУ  РД «Даг-
техкадастр») (дагбти.  рф) в  разде-
ле

«Кадастровая оценка» размещен
проект  отчета  об итогах  государ-
ственной  кадастровой  оценки зе-
мельных  участков,  учтенных  в Еди-
ном  государственном  реестре     не-
движимости  на   территории Респуб-
лики  Дагестан.

  Проект  очета  об итогах  государственной  кадастровой  оценки
    земельных   участков, учтенных   в Едином  государственном
 реестре  недвижимости   на территории      Республики  Дагестан

В  течение  30  дней  с  момента
опубликования  на  сайте  Росреес-
тра (rosreestr. ru)   в  фонде  данных
государственной  кадастровой
оценки  проекта   отчета  об  итогах
государственной  кадастровой
оценки  земельных  участков, учтен-
ных  в Едином   государственном
реестре  недвижимости  на   терри-
тории  Республики  Дагестан,  все
заинтересованные  лица (граждане,
индивидуальные  предприниматели,
юридические  лица, органы  местно-
го  самоуправления  муниципальных
образований  Республики  Дагестан,
исполнительные  органы государ-
ственной  власти  Российской  Фе-
дерации,  а  также  Республики  Да-
гестан)  могут  представить  свои  за-
мечания  к  отчетным   документам.

Замечания  к  проекту  отчета
могут  быть  представлены  ГБУ  РД
«Дагтехкадастр»  лично,  почтовым
отправлением  или  с  использова-
нием  сети  «Интернет»  (367000, г.
Махачкала, ул. Абубакарова, 18,
электронный  адрес: zgkoadagdti.
com),   а  также  в  ГАУ РД  «Много-
функциональный  центр  предос-
тавления  государственных  и  му-
ниципальных  услуг  в  Республике
Дагестан»  и  территориальные
отделы  лично.

 Не  подлежат  рассмотрению
замечания  к  проекту  отчёта,  не
соответствующие  требованиям,
установленным  пунктом  18  ста-
тьи  14  Федерального  закона  от  3
июля 2016 г.№ 237-ФЗ «О государ-
ственной  кадастровой  оценке».


